
Zernez Ospiz - sanaziun infrastructura - decisiun da princip e glista da submittents 
L’infrastructura illa via Ospiz, Zernez es cuntschaintamaing in ün nosch stadi ed id es necessari da far lavurs da 
sanaziun. Ün proget da sanaziun es intant gnü elavurà dal büro Caprez SA, Zernez. Causa cha’l oriund credit stat 
acconsenti da la radunanza cumünala ils 2 december 2024 nu basta pel proget previs es l’execuziun gnüda 
spostada sün l’on 2026. La suprastanza cumünala ha approvà la dumonda da princip e sancziunà la glista da 
submittents, resalv l’approvaziun tras la radunanza cumünala da principi december 2025. 
 
Orientaziun TBA - sviamaint Susch - consultaziun adattamaint plan directiv chantunal e regiunal 
L’uffizi da construcziun bassa (TBA) dal Chantun Grischun ha tramiss üna proposta per la revisiun dal plan directiv 
regiunal dal sviamaint a Susch in consultaziun. Il concept pel schligerimaint dal trafic resulta d’üna detagliada 
evaluaziun da varsaquantas variantas e fuorma la basa per la fixaziun dal proget i’l plan directiv chantunal e 
regiunal. Il Cumün da Zernez ha tut posiziun, basond a las duos variantas propuonüdas dal chantun. 
 
Alp Laschadura, Zernez - installaziun sanitaria - surdatta 
Il preventiv 2025 prevezza da rimplazzar las fanestras e la platta da s-chodar/boiler sün l’Alp Laschadura a 
Zernez. Las lavurs per las installaziuns sanitarias sun gnüdas surdattas a la firma Müller Heizung Sanitär AG, 
Zernez. 
 
Aua da baiver - reservuar Vallatscha - rimplazzamaint indriz UV - surdatta 
In connex cul rimplazzamaint previs dal indriz UV i’l reservuar Vallatscha ha il gremi respunsabel surdat las lavurs 
d’adattamaint vi da la manisaziun e survaglianza a la firma specialisada, Strebatec Züllig AG, Rheineck. 
 
Bistro Muzeum, Susch - permiss per gestiuns d’ustaria   
Il cumün ha acconsenti al Bistro Muzeum, Susch respectiv al nouv respunsabel ün permiss da gestiun per manar 
a partir dals 1. lügl 2025 il restorant i’l museum. 
 
Persunal cumünal  
Il Cumün da Zernez ha impiegà a Jacob Griffel dad Adliswil sco giarsun bos-cher EFZ. El finischa seis l’ultim on da 
giarsunadi pro las Gestiuns Tecnicas dal Cumün da Zernez. 
Inavant cumainza principi november Asia Femminini da Livigno, sia plazza sco capobogn i’l bogn da famiglia.  
 
Il Cumün da Zernez ha acconsenti ils seguaints permiss da fabrica: 
- Parcella no. 0148, Kast Werner, Zernez - nouv balcun e rimplazzamaint fanestras 
- Parcella no. 0427, Cumün da Zernez, Brail - bloc cun lingias EW Zernez 
- Parcella no. 0843, Patscheider Christian, Zernez - refar tschuffa chamonna Sivü  
- Parcella no. 1094, Nuotclà & Da Silva GmbH, Zernez - sanaziun tet e fatschada 
- Parcella no. 1253, Schorta Fabian ed Ursina, Zernez - saiv da lain e suosta per urdegns da üert 
- Parcella no. 2114, Clinica Holistica Engiadina AG, Susch - fouras da sondascha per pumpa da chalur cun aua 

da fuond 
- Parcella no. 2129, Kulczyk Grazyna Maria, Susch - pumpa da chalur cun sondas 
- Parcella no. 2148 e no. 2149, Markus Hintermann e Seraina Bickel, Susch - pumpa da chalur cun aua da 

fuond 
- Parcella no. 3053 e no. 3504, Rauch Ursina Margarita e Men, Lavin - renovaziun chasa e tablà 
- Parcella no. 3056, Lys Madlaina e Bischoff Flurin, Lavin - edifizi da giardinaria - prolungaziun temp da fabrica 


